
内容概要

　　辛亥百年，回望历史。
那是一座高山，它高耸人天；那是一条大河，它波澜壮阔。
在那一年，革命的力量推翻了清朝两百多年的封建统治，结束了在中国延续几千年的封建君主专制制
度，建立了中华民国，开启了中国历史的新纪元。
辛亥革命是20世纪中国历史上的第一次巨变，为中华民族的再次复兴打开了前进的闸门，具有重要的
历史意义。

章节摘录

　　遵中央令，与粤军划定防线，保境安民。
公以一身系南北安危，而公之心力实殚瘁于是矣。
八年三月，公检阅新兵，天乍寒，衣单疾作，百药罔效。
五月二十三日，薨于厦门军次。
春秋三十有三。
　　易篑之夕，遗命将士矢忠矢慎，无怠职守，语不及私。
全军上下，皆哭失声。
公兵所至，秋毫不犯，人心欣悦，闻公薨，亦各聚哭。
事闻大总统，惊悼；晋加陆军上将衔，勋三位，给治丧费一万元，照上将阵亡例议恤，派少将陈培鲲
致祭。
浙人闻公之丧，无论识与不识，皆日：“微公畴依？
”咸相向哭。
部属感公恩德，环请家属建祠西湖，以留纪念，愿各捐廉以助。
当由其夫人童陈保麟购地里西湖葛荫山前，措资建筑。
并于祠侧附筑止园，藉作守节抚孤之所。
今不幸沦入敌手，未识何日得重光也。
　　公孝友性成。
在家事祖母暨父母，咸得其欢心。
自就学京师及膺军职，在行间以不遑定省，月必奉三书问起居，体贴入微。
父母有时来杭，则依依如孺子。
生平律己甚严，每早起，习百字，读《左氏传》数十篇。
饭后莅营治事。
午后读《资治通鉴》或《曾文正公集》数十页。
夜则举书中所得，积数十本、大类语录。
尤服膺正学方先生、阳明王先生。
两家集中修己治人精义，一一录出以自鉴。
每日：“古人如是.小子可弗勉旃。
”此公积学之大略也。
诗喜读李杜，虽极倥偬，不废唱和。
退渡铜山五言云：“潮迟为港曲，山瘦觉云肥。
”铜山访黄石斋故里，绝句云：“留有先生亡国恨，闽潮何地不哀声。
”皆佳句可咏，虽古儒将何加焉。
公志在图强，当奉召入京，绕道出汴梁、京索，给览其山川形势。
南走武汉，抵金陵，沿途见军容类不整，引为大戚。
故公之治军独严，而军亦加整。
当中日交涉之起也，公大愤，夜草作战计划甚详。
上之当道，当道不能用。
公言：“交涉一事。
作战又一事。
能战然后能和，若专望和，辱矣。
”卒有五月七日之事。
公每言及尚有余痛。
又以上级军官，间有暮气。
欲求振刷，必自身始。
故公之律身益严，殆欲为世法也。

　　赞日：东海之滨，兼儒文而侠武者一人。
祖德蓄而不施，有公挺秀而绝伦。
世不吾与，挽狂澜以自许。
投笔请缨，慎一身之出处。
　　⋯⋯

